
1.- INTRODUCIÓN 

 

No convencemento de que a función policial debe ter como principio 

inspirador a prestación dun servizo público de calidade, a Unidade da Policía 

Nacional Adscrita á Comunidade Autónoma de Galicia (UPA), dentro do  seu 

ámbito competencial, deseña as súas actuacións consonte ás demandas e ás 

necesidades da sociedade galega, procurando adaptarse ao seu constante 

dinamismo e ás novas esixencias derivadas dun maior desenvolvemento e 

modernidade. 

Con esta memoria a UPA pretende dar a coñecer a outras institucións e, en 

xeral, á sociedade galega as principais actuacións desenvolvidas ao longo do 

ano 2017, así como facer un resumo da estrutura da unidade policial, dos seus 

recursos humanos e materiais e do marco normativo no que se encadran as 

súas funcións. 

A finalidade deste documento non se esgota en dar conta das actuacións 

realizadas pola UPA no ano 2017, tamén recolle os indicadores que permiten 

avaliar os distintos servizos prestados e o grao de cumprimento dos seus 

obxectivos, pretendendo converterse nun instrumento que afonde na calidade 

dos servizos da UPA e nos resultados acadados, así como avanzar nos 

obxectivos establecidos para o ano 2017. 

Todo isto, nun claro desexo de total transparencia a prol dun acercamento á 

cidadanía galega, á que en definitiva serve e ante os que responde. 

BREVE RESUMO DO ANO 2017 

O ano comezou co recordo da pasada celebración do XXV aniversario da 

creación da Unidade da Policía Nacional Adscrita á Xunta de Galicia e a 

vista posta noutros veinticinco anos máis de servizo a Galicia. 

No acto de clausura da celebración o señor presidente da Xunta de Galicia 

Alberto Nuñez Feijoo incidiu en que a especialización é, sen dúbida, un dos 

elementos que non só xustifica a existencia desta unidade, senón que a 

converte en realmente imprescindible para a Comunidade 

Nesta liña, aseverou que 

òHoxe non s· 

entendemos para que 

serve a autonomía, senón 

que somos moi 

conscientes da inmensa 

utilidade da Policía 

Autonómica. Somos ben 

conscientes de que a 

autonomía e a Policía 

Autonómica supoñen 

unha ferramenta 

indispensable ao servizo 

do noso poboó. 

Como en anos anteriores o 2017 comezou coa finalidade da consecución dos 

obxectivos marcados para o ano 2017 en especial a asunción de novas 

competencias e a  especialización por unha maior eficiencia e eficacia, o que 

ten permitido manter os niveis de calidade na prestación do servizo. 

Obxectivos que abarcan todas 

as áreas nas que a unidade ten 

competencias e que co 

transcurso do ano non só foron 

cumpridos na súa gran maioría 

senón incrementados co labor 

diario e os requirimentos 

efectuados polas distintas 

Consellerías da Xunta de Galicia, 

cumprindo así o obxectivo de 

potenciación de colaboración coas 

mesmas en tarefas de inspección, 

investigación, protección ou apoio 

operativo.  

O pasado ano, foi necesario 

establecer unha serie de prioridades 

en canto ás tarefas a desenvolver, de xeito que se dera resposta policial en 

primeiro lugar a aquelas cuestións máis sensibles e máis importantes, tanto 

para o Goberno galego coma para a cidadanía. A UPA naceu como reforzo 

para atender e dar resposta á realidade específica de Galicia en materia de 

ambiente, incendios, furtivismo, menores, violencia de xénero ou de vixilancia 

no contorno do Camiño de Santiago e o seu patrimonio.  

O ano 2017 continuou a reestruturación do cadro de persoal e a potenciación 

de determinados servizos operativos, especialmente relacionados coa 

prevención e investigación de incendios forestais, a loita contra o furtivismo e 

o marisqueo ilegal, e a creación dos grupos de protección ás vítimas da 

violencia de xénero (VIOXEN). 

Dende a Xunta a loita contra a violencia de xénero é unha prioridade, 

traballando sempre dende todos os frontes pola igualdade de xénero, tanto 

no ámbito educativo como fomentando a conciliación familiar, apoiando ás 

mulleres e ofrecendo asesoramento psicolóxico, legal e formación, así como 

axudas económicas. 

Neste sentido, o 26 de outubro de 2015, fírmase, entre o Ministro de Interior 

e o Vicepresidente e Conselleiro de Presidencia, Administracións Públicas e 

Xustiza, o Protocolo en Materia de Violencia de Xénero para a coordinación 

de actuación e a cooperación entre a Xefatura Superior de Policía de Galicia e 

a Unidade do CNP  Adscrita á Comunidade Autónoma.  

Como continuación ao anterior, o 27 de xuño de 2016 ten lugar a rúbrica coa 

Xefatura Superior de Policía, da Acta resultante da primeira reunión da 

Comisión Delegada de Seguimento do Protocolo citado anteriormente,  

centrándose  basicamente na colaboración e coordinación coas distintas 

Comisarías do CNP, tanto no ámbito da atención, coma no da protección das 

vítimas de violencia de xénero. 

 

 

O documento, asinado polo comisario xefe da UPA, Silverio Blanco, e o xefe 

superior de Policía de Galicia, Manuel Vázquez, determinou o marco 

operativo da colaboración, así como aquelas casuísticas concretas que poidan 

xurdir na práctica de traballo diaria entre funcionarios policiais de ambos 

corpos. Unha vez asinado o documento, os axentes da UPA comezarán a 

desenvolver, de xeito gradual, as funcións de protección das vítimas de 

violencia machista. 

Baixo a tutela do Centro de Actualización e Especialización da División de 

Formaci·n da DGP, celebrouse o òXXXVII Curso de Unidades de Prevenci·n, 

Asistencia y Protección Víctima de Violencia de G®neroó na localidade da 

Estrada. Unha vez superado o curso e as correspondentes prácticas nas 

Comisarías de Policía respectivas, créanse dentro da Unidade Adscrita, as 

Unidades de Prevención, Asistencia e Protección ás vítimas de violencia de 

xénero (UPAPËS), con funci·ns id®nticas §s das òUnidades de Familia y Mujeró  

(UFAM-Protección) das Comisarías. 

A partires do mes de setembro, comezaron a facerse cargo das mulleres 

protexidas asignadas desde as Comisarías de Policía Nacional de Santiago, A 

Coruña, Lugo, Ourense, Pontevedra e Vigo. 

 

O número de vítimas a protexer por parte da UPA incrementarase 

progresivamente neste tempo. Así, Durante o ano 2017, o número de vítimas 

activas no sistema de protección variou dende as 110 cas que comezou xaneiro 

ata as 240 mulleres protexidas por esta unidade a 31 de decembro de 2017. 

Por outra banda, no mes de xullo de 2016, nas distintas sedes da Unidade 

Adscrita, activáronse os soportes informáticos, creándose os Grupos de UPAP, 

actualmente con 13 Policías dedicados en exclusiva ás vítimas. Ademais, en 

apoio a estes Grupos, a Unidade conta con 8 Policías dedicados a labores de 

coordinación e 66 axentes uniformados en vehículos rotulados os cales 

prestan servizo a quendas, as 24 horas do día, durante os 365 días do ano.  

 Desta maneira  o número de axentes e de medios dedicados á protección 

de mulleres, irase incrementando  ao igual que aumenten as vítimas, para 

seguir proporcionándolles un nivel óptimo de atención e  protección.  

 

 

PERSOAL DEDICADO Á VIOXÉN 

Upa EQUIPOS 

VIOXÉN 

PERSOAL 

APOIO 

PERSOAL DE  

COORDINACIÓN  

TOTAL 

SANTIAGO 3 11 3 17 

A CORUÑA 3 11 1 15 

LUGO 2 11 1 14 

OURENSE 1 11 1 13 

PONTEVEDRA 2 11 1 14 

VIGO 2 11 1 14 

 

TOTAL 

 

13 66 8 87*  

*O número de axentes dedicados a VIOXÉN irase incrementando a medida que se vaian 

asignando máis vítimas de violencia de xénero. 

 

 

O 2017, e como en anos anteriores, cobra especial importancia a colaboración 

no Plan de Loita contra Incendios Forestais de Galicia (PLADIGA), con 

patrullas especiais de vixilancia en zonas forestais, control de queimas, talas, 

plantacións, pastos en zonas afectadas polos lumes e seguimento de zonas 

queimadas. Así como a investigación de incendios, mediante inspeccións 

oculares; captación de información e colaboración e coordinación cos distritos 

forestais e de servizos contra incendios. 

Comité Integrado de Prevención de Incendios de Galicia para a campaña 2017 

O Comité Integrado de 

Prevención de Incendios 

de Galicia para a 

campaña 2017 quedou 

formalmente constituído 

o 30 de xuño, estando 

operativo dende o 1 de 

xullo ata o 30 de 

setembro, período 

establecido como época 

de alto risco de incendios forestais.  

Este Comité está presidido polo vicepresidente da Xunta, Alfonso Rueda, e o 

subsecretario do Ministerio del Interior, Luis Aguilera, e ten como finalidade 

coordinar as actuacións da Xunta e o Goberno Central en materia de 

prevención e loita contra os incendios forestais na Comunidade Autónoma de 

Galicia. 

O vicepresidente da Xunta, Alfonso Rueda, incidiu na importancia da 

colaboración, coordinación e cooperación entre as Administracións para 

conseguir facer fronte con máis eficacia aos incendios forestais e intentar evitar 

o máximo posible esta lacra, así como tentar reducir os danos ocasionados 

polos lumes. 

Na reunión do CIPIG tamén participaron a conselleira do Medio Rural, 

Ángeles Vázquez Mejuto, e o delegado do Goberno en Galicia, Santiago 

Villanueva, así como o director xeral de Protección Civil e Emerxencias, Juan 

Antonio Díaz; o subdirector de Silvicultura e Montes do Magrama, Guillermo 

Fernández; o xefe superior de Policía Nacional de Galicia, Manuel Vázquez; o 

xeneral Xefe da XV Zona da Garda Civil de Galicia, Ángel Alonso Miranda. 

Tamén asistiron a directora xeral de Política de Defensa do Ministerio de 

Defensa (DIGENPOL), María Elena Gómez; e o comandante do V batallón da 

Unidade Militar de Emerxencias, Javier Trevín. 

En representación do Goberno galego, tamén estiveron presentes o director 

xeral de Emerxencias e Interior, Luis Menor; o director xeral de Ordenación 

Forestal, Tomás Fernández-Couto; e o comisario xefe da Policía Autonómica, 

Silverio Blanco. 

 

Pladiga 2017 

A conselleira do Medio 

Rural, Ángeles Vázquez, 

aproveitou esta xuntanza 

para insistir na necesidade 

de manter o esforzo 

conxunto por parte de todas 

as administracións públicas e 

da sociedade galega en xeral fronte ao problema dos incendios forestais. 

Lembrou que esta loita mobiliza numerosos medios humanos e materiais, que 

cifrou nun total de 7.000 efectivos en época de alto risco, entre os propios da 

Xunta e os do Estado, así como uns 30 medios aéreos e 360 motobombas, tal 

como se establece no Plan de Prevención e Defensa Contra os Incendios 

Forestais de Galicia (Pladiga).  

A actualización deste plan para a campaña de 2017 foi aprobada polo 

Consello da Xunta. Como novidade principal, estableceu a posibilidade de 

visualizar, en tempo real, a todo o persoal e medios materiais que conten con 

emisora, o que redundará nunha maior seguridade dos profesionais e dotará 

tamén de máis axilidade ao despregue do dispositivo. 

O Comit é de Coordinación Policial anti-incendios acordou o 9 de agosto 

intensificar a vixilancia e control nas zonas de maior actividade incendiaria 

Nesta xuntanza acordouse intensificar os labores de vixilancia nas zonas de 

maior actividade incendiaria e fíxose tamén unha avaliación dos lumes máis 

virulentos dos rexistrados no verán, analizando a súa causalidade, así como as 

perspectivas en canto á evolución de cara ao que resta de campaña de perigo 

alto de incendios.  

 

No encontro de traballo participaron tamén  o director xeral de Ordenación 

Forestal, Tomás Fernández-Couto, e o director xeral de Emerxencias e 

Interior, Luis Menor, así como mandos e responsables dos diferentes corpos e 

forzas de seguridade do Estado que colaboran nas tarefas de vixilancia e 

control da actividade incendiaria na nosa Comunidade. Así, estiveron 

presentes o xefe superior de Policía de Galicia, Manuel Vázquez, o coronel 

xefe accidental da XV Zona da Garda Civil, Francisco Javier Jambrina, o 

tenente coronel xefe de operacións da mesma zona, José Manuel Vázquez, o 

capitán da Brigada Galicia VII, Celestino Esteban Anta e o comisario xefe da 

Unidade de Policía Adscrita, Silverio Blanco. 

Ao remate da xuntanza, a conselleira do Medio Rural sinalou que se fixo unha 

análise do número de lumes e das zonas de maior actividade incendiaria e òa 

partires de a² anal²zanse as estratexias a levar a caboó. Lembrou que detr§s da 

maioría dos lumes hai unha compoñente humana e por iso destacou o labor 

investigador dos distintos corpos e forzas do seguridade do Estado e das 

brigadas de Medio Rural para esclarecelos.  

A colaboración con outras administracións mantense tamén e plásmase en 

diversos convenios de colaboración coa Federación Galega de Municipios e 

Provincias (Fegamp) e coas deputacións provinciais para a implantación dos 

Grupos de Emerxencia Supramunicipais (GES); co Ministerio de Defensa, para 

labores de vixilancia e prevención e cos concellos, para traballos de 

prevención e defensa. 

A loita contra os incendios forestais, o furtivismo e marisqueo ilegal e a 

protección do medio ambiente  foron os tres piares que se intentaron manter 

cun alto grao de atención e de eficacia na resposta por parte do persoal da 

unidade, sen descoidar a seguridade e protección de edificios e persoas, o 

patrimonio hist órico e cultural, a protección de menores e a prevención e 

investigación do maltrato e da violencia familiar e de xénero, e mesmo outras 

como a legalidade urbanística e actividades no medio rural.   

Incrementouse notablemente o exercicio das competencias en materia de 

protección de menores, ademais da creación de novos equipos de especialistas 

que despregarán a súa actividade en todo o territorio galego. 

Unha das principais actividades encomendadas á Unidade adscrita do CNP á 

Xunta de Galicia é a de velar pola protección dos menores no ámbito de toda 

a Comunidade autónoma. 

Para iso os labores que se desenvolven neste campo , entre outras, son as 

seguintes: detección de situacións de desamparo, abandono, ou malos tratos a 

menores de idade, mediante labores de prevención e investigación desas 

situacións. Neste campo é primordial o labor preventivo para evitar o 

desamparo do menor.  

Así, ademais de contactos habituais e fluídos con directores e docentes de 

centros educativos, garderías, casas de acollida, centros de protección, persoal 

de servizos sociais e familiares e veciños de familias en situación de risco que 

nos poidan achegar información sobre esas posibles situacións; de forma 

habitual levan a cabo actuacións como: Control de absentismo escolar, 

consumo de alcol e tabaco, salóns recreativos e máquinas de apostas 

deportivas, prevención da venda e consumo de sustancias estupefacientes, da 

mendicidade con menores, localización e reintegro de menores, e a 

realización de informes sobre situacións sociofamiliares,  de posible desamparo 

ou de risco 

Tras o Acordo de colaboración entre a Vicepresidencia e Consellería de 

Presidencia, Administracións Públicas e Xustiza,  e a Consellería de Medio 

Ambiente, e ordenación do territorio , asinado o 3 de xuño do ano 2010 polo 

que se regulan e se recollen as actuacións da unidade relacionadas con 

aspectos como a inspección de augas, a urbanística e a ambiental, seguiron as 

actuacións de colaboración coa citada consellería en materias de  inspección 

ambiental, comprobando que se cumpren as prescricións normativas de 

protección ambiental e vixilancia de calquera tipo de actividade e instalación 

que fose susceptible de afectar negativamente ao ambiente de Galicia, 

inspección e vixilancia das augas e das súas zonas de protección, e nas 

materias da competencia da Axencia de Protección da Legalidade Urbanística 

continuaron os apoios 

en  paralizacións, en 

demolicións e vixilancia 

ao Patrimonio 

Histórico.   

En materia de vivenda, as distintas xefaturas  da UPA colaboraron 

activamente co Instituto Galego da Vivenda e Solo (IGVS) na entrada aos 

domicilios, logo da oportuna autorización xudicial, nos casos de lanzamentos 

derivados de execucións hipotecarias ou resolucións administrativas de 

desafiuzamento.  

Destaca a colaboración 

coa Consellería de 

Medio Ambiente en 

temas de residuos 

sólidos urbanos (RSU), 

investigación no sector 

da distribución de 

pneumáticos , elaboración dun censo de puntos de vertidos incontrolados 

(PVI), tratamento dos lodo s, aos residuos de construción e demolición (RCD), 

aos residuos de plásticos agrarios, á inspección de talleres (control documental 

e tratamento de residuos), control e vixilancia de augas continentais e 

costeiras: vertidos industriais, xurros e captacións.    

En colaboración coa Consellería do Medio Rural: feiras e mercados, 

inspección do transporte animal, residuos de subprodutos animais non 

destinados ao consumo humano (Sandach), establecementos distribuidores de 

produtos fitosanitarios, campañas de controis de venda e transporte da uva de 

vinif icación e pataca de semente.   

                                                                

 

 

 

 

 

 

 

 

 

Quizais a faceta máis coñecida de colaboración coa consellería a constitúe  o 

labor continuada no que atinxe á investigación dos incendios forestais.  

A Unidade de CNP Adscrita á Xunta de Galicia ven desenvolvendo unha 

activa colaboración con distintos departamentos da Consellería de Medio 

Rural, que se ven acentuando nos derradeiros tempos. 

A loita contra o lume é un dos obxectivos básicos da Unidade Adscrita, xunto 

coa protección de mulleres maltratadas, protección do Medio Ambiente, 

menores en situación de risco e a protección de personalidades e edificios 

oficiais. 

Seguindo as pautas marcadas polo Goberno da Xunta de Galicia no plan anual 

de defensa contra incendios, PLADIGA 2017 (Plan de Loita contra Incendios 

Forestais en Galicia), esta unidade estableceu un plan global de traballo en 

materia de incendios, tanto en actividades preventivas, como de investigación, 

para preservar os nosos bosques do lume.  

Este cometido durante todo o ano, potenciándose nos meses especialmente 

críticos de xullo, agosto e setembro (campaña de verán) ademais das épocas 

excepcionais de vagas de lumes..    

Así pois, neste marco de actuación preventiva, a Secretaría Xeral do Medio 

Rural e Montes encomendou ás distintas Xefaturas desta unidade, diversas 

zonas de especial vixilancia, co obxectivo de prever a aparición de incendios 

forestais, debidamente coordinados co resto dos Corpos de Seguridade 

participantes, coa presenza activa de patrullas nas zonas asignadas, así como a 

investigación de todas as circunstancias que puideran concorrer naqueles lumes 

que se produciran, identificando e detendo as persoas responsables 

Como resumo do traballo levado a cabo pola unidade en materia de 

investigación de incendios ao longo do ano 2017, a unidade detivo a un total 

de 91 persoas como presuntos autores. 

A aparición dun brote do Nematodo da madeira do piñeiro, 

(Bursaphelenchus xylophilus)  no concello pontevedrés das Neves en 

novembro do  ano 2010, e na prioridade de executar as tarefas de erradicación 

de tódalas especies susceptibles de ser afectadas polo foco antes da suba das 

temperaturas, momento no que o insecto vector se activa (un tipo de 

escaravello que transporta o nematodo), a entón Consellería do Medio Rural 

iniciou  as medidas desenvolvidas ante a detección do brote, para cumprir as 

esixencias que neste sentido establece a normativa da Unión Europea.  

Bursaphelenchus xylophilus, o nematodo da madeira do piñeiro (NMP), é un 

organismo nocivo de corentena que provoca graves danos nas especies do 

xénero Pinus sp. e outras coníferas. O seu ataque causa o decaemento súbito 

das §rbores afectadas, producindo unha sintomatolox²a co¶ecida como òseca 

ou marchitamento dos pi¶eirosó. Provoca danos económicos e ecolóxicos 

derivados da morte do arborado, e importantes restricións ao comercio de 

madeira e material de embalaxe naqueles países onde o NMP está presente, o 

que implica un aumento dos custos de comercialización destes produtos.  

O seu vector, o coleóptero cerambícido Monochamus spp., é o principal 

responsable da dispersión natural do nematodo, facilitando ademais a súa 

supervivencia debido á estreita asociación do 

ciclo biolóxico de ambos. 

A Consellería do Medio Rural publicou no 2011 

o decreto polo que se declaraba de utilidade 

pública a erradicación do organismo de 

corentena do nematodo do piñeiro 

Bursaphelenchus xylophilus, ordenándose as 

medidas para evitar a súa propagación. Deste 

xeito, púxose en marcha o labor  de control e 

erradicación deste organismo, incluíndo 

medidas a tomar por todos os sectores 

implicados.  

As diferentes accións preventivas tomadas pola Xunta para erradicar este brote 

non só incluíron a vixilancia da 

eventual presenza do nematodo, 

senón que tamén se fixo un control 

máis intenso sobre os envíos de 

madeira de risco desde Portugal, o 

que se desenvolveu cos medios 

propios da Administración 

Autonómica, entre os que se encontra a unidade que colaborou intensamente 

coa a realización de numerosos controis nas estradas galegas.  

Controis na estrada do nematodo do piñeiro 

Segue sendo unha das actividades principais da unidade a protección aos 

nosos menores. Neste aspecto continuaron os labores de control do 

absentismo escolar, venda 

de alcol  e a utilización de 

menores na mendicidade; 

busca, localización e 

reintegro de menores 

fugados, e control do 

tráfico minorista e do consumo de substancias estupefacientes por menores, en 

centros educativos, no seu entorno ou noutros lugares de ocio.  

Localización e reintegro de menores, fuxidos de Centros de internamento e 

domicilios familiares.  

Realización de informes sobre situacións sociofamiliares, de posible desamparo 

ou de risco; normalmente solicitados por Fiscalía de Menores ou a Consellería 

de Política Social. Para iso ademais de solicitar información no núcleo familiar 

e veciñanza, visítanse os Servizos sociais, centros escolares, servizos médicos 

encargados da atención do menor, Policía local e outros centros e institucións 

que nos poidan achegar información para a elaboración do informe.  

Ademais dos labores en tema de protección dos menores, tamén se 

desenvolven algunhas actividades en materia de reforma, como son os: 

-Traslados de menores entre Centros de internamento,  a Fiscalía ou ao 

Xulgado de Menores. 

-Detencións de menores, por orde de Fiscalía ou Xulgado de Menores, 

Quebrantamentos de condena, delitos de violencia intrafamiliar, etc.   

-Ademais realízanse labores de colaboración coa Consellería de Política Social 

na elaboración de informes de solicitantes de Pensións non contributivas e da 

RISGA. 

-Tamén en ocasións coa Consellería de Facenda en materias de Abintestatos, 

(procura de posibles herdeiros de persoas que falecen sen realizar testamento) 

Dende a entrada en vigor da Lei 11/2010, de prevención de consumo de 

bebidas alcólicas en menores de idade, a unidade está levando a cabo, na 

actividade inspectora das infraccións cometidas nesta materia, durante as fins 

de semana unha serie de dispositivos por toda a Comunidade Autónoma, co 

obxectivo de velar polo cu mprimento da lei e detectar a venda, consumo e 

subministro de alcol a menores. Esta actividade tamén engloba o control e 

inspección da venda/consumo de tabaco de acordo coa Lei 42/2010, sobre 

medidas sanitarias fronte ao tabaquismo e reguladora da venda, subministro, 

consumo e a publicidade dos produtos do tabaco. 

Os grupos de Menores da UPA levaron a cabo durante o ano pasado un total 

de 6590 inspeccións á establecementos, das que derivaron un total de 635 

denuncias por infraccións á Lei 11/2010 de prevención de bebidas alcólicas en 

menores de idade. 

Do total de denuncias tramitadas, 229 foron á establecementos, pola venda e 

subministro de alcol á menores de idade, permitir a entrada ou estancia de 

menores no seu interior, nos casos en que non está permitida e nas 

promocións e òhappy hoursóou nas ofertas ou promoción á baixos prezos das 

bebidas alcohólicas que incitan a un consumo abusivo. Tamén as infraccións 

en tema de carteleira, sobre a sinalización da prohibición de subministro de 

alcol á menores. Hai que destacar que do total das denuncias tramitadas, 406 

foron  a menores de idade por consumo de alcol no interior de 

establecementos ou na vía pública. Todas as denuncias efectuadas foron 

tramitadas ante a Consellería de Sanidade para continuar co expediente 

sancionador 

Nestes dispositivos, ademais das denuncias pola infracción da Lei 11/2010, 

tamén se informou aos propietarios dos locais do seu contido, das actuacións 

que deben levar a cabo para o seu cumprimento e evitar o consumo de alcol 

entre os menores de idade. A unidade continuará coas actividades necesarias 

para velar polo cumprimento da norma.  

Igualmente destaca o traballo realizado na detección de malos tratos non 

ámbito intra -familiar, educativo e en centros de acollida daqueles  menores en 

situación de desamparo,  e a tramitación de atestados-denuncias e gravación 

das ordes de afastamento no ámbito d a  

violencia intra-familiar. 

Tamén durante o 2017 prestouse especial  

atención a situacións de malos tratos a maiores 

ou discapacitados, e continuouse a 

colaboración coa Consellería, Fiscalía e 

xulgados na elaboración de informes 

solicitados, así como os contactos  periódicos 

coa dirección de centros educativos e centros 

sociais para a captación de información sobre 

as problemáticas destes colectivos.  

Outros obxectivos: 

Co obxectivo de mellorar a calidade dos servizos prestados polos grupos de 

investigación, o pasado ano continuou a dedicación primordial, durante cada 

mes, a unha ou varias materias. 

Por iso, cada mes, unha vez fixado o obxectivo prioritario, facilítase aos 

funcionarios toda a normativa sobre a materia, procedementos e actuacións 

previstas, conseguindo, desta maneira, unha maior especialización, unha 

ampliación dos coñecementos, e en definitiva unha mellora no servizo. 

A unidade continuou co seguimento e especial vixilancia da actividade 

cinexética: caza e pesca fluvial,  así como os labores de protección do Camiño 

de Santiago.  

 

Como en anos anteriores a  Consellería do Medio Rural, a través da Dirección 

Xeral de Innovación e Industrias Agrarias e Forestais, puxo en marcha os 

servizos de Control de Calidade Agroalimentaria e Industrias co obxectivo 

primordial  de garantir o cumprimento dos regulamentos comunitarios sobre a 

circulación dos produtos vitivinícolas. Estes controis contaron una vez máis 

coa colaboración da unidade de cara a vixilancia do transporte e, como 

consecuencia, o tránsito das partidas de uva de vinificación procedentes das 

zonas vitícolas galegas e as procedentes doutras comunidades autónomas e de 

Portugal.  

A unidade, en colaboración coa Consellería do Medio Rural, iniciou no ano 

2010 estas campañas de inspección do documento de acompañamento que 

impoñen as disposicións comunitarias para o transporte de uva de 

vinificación, e que constitúe unha fonte de información moi út il para as 

autoridades encargadas de velar polo respecto das normas do sector, tanto 

comunitarias coma estatais.  

http://www.santiagoturismo.com/ligazons-de-interese

Como ven sucedendo en anteriores campañas, os obxectivos deste ano foron 

a inspección de transportes procedentes doutras comunidades autónomas, o 

control de transportes procedentes de produtores e vendedores radicados en 

Galicia, e a supervisión de establecementos e puntos de venda de uva de 

vinificación. 

 

Desde maio do ano  2015 ,a unidade  activou a campaña de control de 

transportes de leite e derivados procedentes de Portugal con destino ás 

industrias lácteas da comunidade, polo que están activos controis nos pasos 

fronteirizos, así como nas industrias de destino.  

As infraccións máis frecuentes detectadas son a carencia da folla de recollida 

de gandeiros, a falta de documentación que permita comprobar o tipo de 

transporte, a carencia de albarás e do distintivo da letra Q ou alteracións na 

Carta de Porte Internacional. 

A PRAGA DA PATATA. Tecia solanivora 

A praga denominada couza guatemalteca da pataca, provocada polo 

organismo nocivo denominado Tecia solanivora Povolny ou Scrobipalpopsis 

solanivora Povolny, foi detectada na Comunidade Autónoma de Galicia en 

agosto do ano 2015.  

A Tecia solanivora Povolny é unha praga incluída na lista A2 da EPPO 

(European Plant Protection Organization) e no anexo II, parte A, sección I, da 

Directiva 2000/29/CE do Consello, do 8 de maio de 2000, polo que se 

considera unha praga de corentena, sometida a regulación, e, polo tanto, 

cómpre tomar medidas para a súa erradicación e control.  

Pode atacar ás patacas tanto no 

campo como en almacén. Os 

adultos son nocturnos e voan 

distancias curtas. No campo, 

poñen os seus ovos no chan ou 

nos tubérculos ao descuberto. As 

larvas emerxentes entran en 

tubérculos e aliméntanse deles construíndo galerías que poden destruír 

completamente o tubérculo. En 

almacén poñen os ovos nos 

tubérculos podendo chegar a 

provocar danos moi 

importantes. A fase de pupa 

pode ter lugar no chan, nas 

paredes dos almacéns, nos sacos 

almacenados, etc. 

A consellería do Medio Rural en resolución do 16 de outubro de 2015, da 

Dirección Xeral de Gandaría, Agricultura e Industrias Agroalimentarias, 

declarou a presenza da praga de corentena denominada Tecia solanivora 

Povolny ou couza guatemalteca da pataca, establecendo as zonas demarcadas 

para esta praga e se adoptan medidas urxentes para a súa erradicación e 

control na Comunidade Autónoma de Galicia. 

Establecer como zonas demarcadas pola existencia da praga na Comunidade 

Autónoma de Galicia os concellos de Ferrol, Narón e Neda na provincia da 

Coruña.  

Establecer diferentes   medidas fitosanitarias: 

- Colocar trampas con feromona sexual para a captura masiva.  

ð Utilizar semente libre da praga, certificada e con garantía sanitaria. ð 

Realizar tratamentos fitosanitarios..... 

ð Eliminar as plantas procedentes de colleitas anteriores 

ð Queda prohibida a saída das zonas demarcadas dos tubérculos 

producidos nestas zonas.  

A campaña foi considerada como de máxima importancia e interese pola Unidade 

por mor das consecuencias, económicas e sanitarias, que dela se puideran derivar 

en caso da súa propagación a outras zonas produtoras de Galicia. Para elo 

leváronse a cabo diversos controis nas estradas, tanto a vehículos particulares 

como a transportistas, en zonas tampón e limítrofes dos concellos afectados, 

dando lugar aos resultados que se reflicten no seguinte cadro. 

 

 Inspeccións Denuncias 

PATACA  1.024 8 

 

 

GRIPE AVIAR. Influenza aviaria 

Desde o ano 2015 e principalmente en 2016, detectouse un incremento da 

circulación do virus da influencia aviaria, na súa maioría do tipo vírico H5N8, 

en diversos países de UE fundamentalmente en Francia, que afectaba tanto a 

aves silvestres como domésticas e que en 2017 xa afectou a aves en España, en 

concreto a aves silvestres en Castela-León e Cataluña e a granxas de patos en 

Cataluña. 

Esta situación fai que o risco da entrada do virus en Galicia sexa maior que en 

anos precedentes, sobre todo vinculado ao risco de transmisión polas aves 

silvestres, especialmente as aves acuáticas migratorias. 



 Introdución       ~ 35 ~  

 

 

É importante subliñar que o virus H5N8 non é zoonótico, é dicir, só afecta as 

especies avícolas e non é polo tanto perigoso para a saúde das persoas. 

As medidas adoptadas pola Consellería do Medio Rural en resposta ao 

aumento do nivel de risco en Galicia a partir de 2016,  son entre outras: 

o Control dos movementos de aves de importación ou internos desde 

zonas con focos declarados tanto na UE como en España. 

o Intensificación do programa de vixilancia en aves silvestres e aves 

domésticas. 

o Coordinación permanente coa Consellería de Medio Ambiente e 

Ordenación do Territorio,   departamento implicado na vixilancia das 

aves silvestres. 

o Contacto permanente co sector avícola, achegando información 

actualizada da situación e lembrando a necesidade de reforzar as 

medidas de bioseguridade das granxas, sobre todo evitando o contacto 

con aves silvestres. 

o Censado de currais avícolas familiares en zonas consideradas de risco. 

Este censado ten unicamente finalidade de coñocemento pola 

Consellería do Medio Rural da existencia destes currais como medida 

de protección ante a aparición de casos de influenza aviaria. A 

continuación engádese: 

A Unidade, ao final do mes de decembro do 2017, iniciouse unha 

colaboración con esta Consellería na campaña de control da gripe aviar, 

consistente na inspección dos currais de aves domésticas situados en diversos 

concellos nos que se atopan ríos, humedais, lagoas, etc., susceptibles de ser 

visitados por aves migratorias. Ademais da actividade inspectora, trátase de 

informar aos propietarios dos curriais da obriga que teñen de inscribilos nos 

rexistros habilitados. En total suman 35 concellos baixo a supervisión da 

Unidade nas provincias de : A Coruña 8, Lugo 2, Ourense 5 e Pontevedra 20. 

Esta materia foi considerada tamén como de máxima prioridade e interese 

pola Unidade, debido á posible afectación económica e sanitaria que dela se 

puidera derivar en caso de epidemia. No mes de decembro leváronse a cabo 

2 dispositivos e 2 inspeccións sobre a vixilancia da gripe aviar. 

 

Dispositivos Inspeccións 

2 2 

En materia de seguridade  mantense a colaboración, coordinación e 

intercambio de información con empresas e persoal de seguridade privada 

que prestan servizo nos diferentes edificios da Xunta de Galicia, así como o 

apoio e colaboración cos servizos de protección dinámica das demais 

comunidades autónomas que contan con policía autonómica ou unidades 

adscritas. 

Como resumo ás  actividades desenvolvidas pola unidade ao longo do ano 

2017 destaca a súa labor na loita contra o furtivismo, en colaboración cos 

gardacostas dependentes da Consellería do Mar 

A Unidade, ao longo destes derradeiros anos vén colaborando con esta 

Consellería en actividades de control, inspección e da realización de 

dispositivos específicos para garantir a normalidade do traballo do sector 

marisqueiro. Trátase de impedir as actuacións dos furtivos, tanto na actividade 

extractiva, como na venda, transporte e distribución, sen as debidas garantías 

sanitarias, é dicir, fóra da normativa que regula esta importante actividade 

económica, que vén sendo practicada de forma ilegal e reiterada por persoas 

que, amparándose nunha situación de insolvencia, arrasan as concesións 

marisqueiras, causando un prexuízo grave aos profesionais que as explotan 

legalmente, utilizando, ás veces, incluso a violencia. 

 

Este colaboración na loita contra o furtivismo e marisqueo ilegal realízase 

basicamente a través da Xefatura da Unidade Adscrita de Santiago de 

Compostela-ERPOL(Equipo de Resposta Policial + o persoal de Gardacostas) e 

tamén polos equipos de Investigación das distintas sedes das UPAS litorais de 

Galicia: é dicir Lugo, A Coruña e Pontevedra (máis a Local de Vigo). Esta 

actividade vense intensificando dende o ano 2010, acadando unha notable 

eficacia e uns resultados satisfactorios. 

É absolutamente necesario salientar a 

reforma do artigo 335 do Código 

Penal realizada no ano 2015, para 

tipificar como ilícito penal as 

actuacións de furtivismo que 

causaban grave dano na sostibilidade 

dos recursos nas zonas de concesión 

ou autorización marisqueira ou 

acuícola, que ata o da data 

unicamente eran perseguibles por 

vía administrativa. 

 

En canto ao Grupo de Resposta Policial, ERPOL, coa súa actividade diaria 

consolida  a súa actuación na loita contra o furtivismo e as demais actividades 

propias do grupo.  

O 27 de xuño do ano 2010 asinouse o Acordo de colaboración entre a 

Consellería de Presidencia, Administracións Públicas e Xustiza e a Consellería 

do Mar para reforzar a seguridade do persoal na loita contra o o furtivismo 

na comunidade autónoma.  

Durante o pasado ano 2017, como froito da colaboración entre o persoal  

integrado en òERPOLó da Unidade de Policía Adscrita e o persoal da 

Subdirección Xeral de Gardacostas, establecéronse un alto número de 

dispositivos conxuntos de control do marisqueo  en toda a costa galega, coa 

finalidade de impedir as actividades relacionadas co furtivismo, tanto no que 

se refire a extracción do marisco, como a venda e distribución ilegal deste.  

O traballo  da ERPOL na loita contra o furtivismo e marisqueo ilegal, deu 

como resultado a realización de 2189 operativos, 1046 en colaboración con 

Gardacostas, que se reflicten na detención de 112 persoas e máis de 3407 

denuncias realizadas. A unidade  ven desenvolvendo unha activa colaboración 

con distintos departamentos da Consellería do Medio Rural e do Mar, que 

mesmo se ten acentuado neste último ano, sobre todo no que atinxe á loita 

contra o furtivismo e marisqueo ilegal. Establécense un alto número de 

dispositivos conxuntos de control do marisqueo en toda a costa galega, coa 

finalidade de impedir as actividades relacionadas co furtivismo, tanto no que 

se refire á extracción do marisco como á venda e distribución ilegal deste.  

 

Todo os membros da ERPOL se integran nun equipo multidisciplinar en 

salvamento e rescate acuático que xa ten feito varias intervencións salientables 

nesta materia, comprobando que a formación recibida resulta axeitada para 

estas tarefas de auxilio á cidadanía ou de busca de persoas desaparecidas no 

medio acuático.  

O Grupo de Resposta Policial da (ERPOL) levou a cabo un curso de rescate 

profesional en altura, espeleosocorro e barrancos, en aras de reforzar a súa 

preparación e especialización no salvamento e rescate e busca de persoas. 

O curso superior de rescate e busca de persoas tivo unha duración de oitenta 

horas lectivas e consistiu na práctica de busca, rastrexo e rescate de persoas 

desorientadas, que practican deportes de risco como barranquismo, escalada e 

espeleoloxía, entre outros; ou persoas que puideran ter sufrido algún 

accidente transitando por zonas de difícil acceso, como por exemplo, facendo 

sendeirismo. 

 

 

 

 

 

 

 

 

 

http://www.xunta.gal/multimedia/portal-web/Imaxes/Novas/2016/Xullo/120716 PA equipo de rescate.jpg

http://www.xunta.gal/multimedia/portal-web/Imaxes/Novas/2016/Xullo/120716 PA rescate en altura-detalle.jpg

    Curso de rescate do ERPOL 

En Orde General de 22 de setembro de 2017, do Ministerio do Interior, 

publicouse a lista pola que se concede o ingreso na Orde do Mérito Policial , a 

funcionarios do Corpo Nacional de Policía e persoa allea á Corporación, 

condecoracións que foron entregadas no dia dos Anxos Custodios, o 3 de 

outubro do 2017. 

Acto de entrega de condecoracións en Santiago 

Outros servizos destacados  

 

Visitas a garderías e colexios 

 

 

Durante o pasado ano a unidade continuou coas visitas a gardarías e tamén de 

gardarías ás dependencias da Xefatura. Nelas púidose mostrar aos nenos, o 

funcionamento en xeral da unidade, e en particular o òusoó dos coches e as 

motos rotuladas das que descubriron todas as luces e sirenas dispoñibles. 

Igualmente, e a solicitude de varios centros escolares, a Xefatura Local de Vigo 

impartiu distintas charlas sobre temas que son competencia da unidade como 

Investigación e Prevención de Incendios Forestais, acoso escolar, e participou 

en distintas exposicións mostrando os vehículos e materiais utilizados. 

Nestas charlas, coloquio mostráronse imaxes e videos relacionados coa 

laboura policial, tanto sobre a problemática dos incendios forestais e o 

traballo desenrolado polos funcionarios da Unidade da Policía Nacional 

adscrita á Xunta de Galicia, asemade mostrouselle os medios empregados nas 

investigación de incendios forestais levadas a cabo 

 COLEXIO  PÚBLICO IES PEDRAS RUBIAS, Parroquia de Parderrubias, 

concello de Salceda de Caselas., o  6 de abril  

 COLEXIO  PÚBLICO SANTA MARIÑA-CABRAL DE VIGO, o 4 de abril  

 COLEXIO  IES VALADARES DE VIGO. O 16 de marzo 

 COLEXIO  IES MENDIÑO-REDONDELA, o 15 de marzo 

 COLEXIIO PUBLICO ANTONIO BLANCO RODRIGUEZ, O Covelo, o 

17 de febreiro. 

O Grupo de menores da Xefatura de Santiago participou activamente con 

charlas en distintos centros escolares da súa demarcación sobre Violencia de 

Xénero. 

Entrega de trinta novos vehículos 4x4 

O vicepresidente da Xunta, Alfonso Rueda, participou o 28 de novembro no 

acto de entrega de 30 novos vehículos para a Policía Adscrita, especialmente 

equipados para as labores relativas ao medio ambiente: con sistema 4x4 e kit 

de recollida de mostras. 

A administración autonómica investiu uns 840.000 euros nestes vehículos, que 

forman parte dun plan de renovación do parque móbil que prevé substituír 

un total de 68 coches da Policía Adscrita antes de 2020, e que se suman as 12 

novos vehículos entregados o ano 2016. 

Deseño dos novos vehículos. Unidades medioabmientais. UMA´S 

O delegado territorial da Xunta na Coruña, Ovidio Rodeiro, catro novos 

vehículos á Policía Adscrita, especialmente equipados para as labores relativas 

ao medio ambiente, con sistema de tracción ás catro rodas e preparados para 

a recollida de mostras. Rodeiro foi recibido polo xefe provincial da Policía 

Autonómica (UPA) na Coruña, Antonio Nieto Lamas, e estivo acompañado 

pola secretaria territorial da Xunta na Coruña, Patricia Rodríguez. 

O delegado da Xunta en Lugo, José Manuel Balseiro, presidiu o acto de 

entrega destas novos vehículos na Xefatura Provincial da UPA en Lugo 

A Xefatura Provincial de recibe un recoñecemento por parte da Asociación 

Provincial de Amigos do Camiño de SantiagoEscitar  

 

 

O 18 de decembro de 2017.- A Asociación Provincial de Amigos do Camiño 

de Santiago quixo recoñecer o labor que realiza a Unidade Adscrita en Lugo 

colaborando no dispositivo de seguridade para as rutas xacobeas. 

O colectivo que preside Ángel Trabada fixo entrega dunha estatuíña -que 

representa a un peregrino- ao xefe provincial da Xefatura Provincial, Inspector 

Xefe D.Javier Amigo. No acto participou tamén o d elegado territorial da 

Xunta, Jos® Manuel Balseiro, que destacou que òa asociaci·n de amigos do 

Camiño, Policía autonómica e Xunta teñen un obxectivo común: Sumar 

medios e ser máis eficaces á hora de garantir a seguridade de todos os 

peregrinosó. 

http://app.eu.readspeaker.com/cgi-bin/rsent?customerid=5356&lang=gl_es&readid=audioContido&url=https%3A%2F%2Fwww.xunta.gal%2Fnotas-de-prensa%2F-%2Fnova%2F26925%2Fpolicia-autonomica-recibe-reconecemento-por-parte-asociacion-provincial-amigos%3FlangId%3Dgl_ES
http://app.eu.readspeaker.com/cgi-bin/rsent?customerid=5356&lang=gl_es&readid=audioContido&url=https%3A%2F%2Fwww.xunta.gal%2Fnotas-de-prensa%2F-%2Fnova%2F26925%2Fpolicia-autonomica-recibe-reconecemento-por-parte-asociacion-provincial-amigos%3FlangId%3Dgl_ES

Traslado SEDE CORUÑA 

 

Traslado da Xefatura Provincial de A Coruña desde a súa anterior localización, na 

Ronda de Nelle, ás actuais dependencias, na avenida do Porto, compartindo edificio 

con Portos de Galicia.  

 

O traslado, efectuado no pasado mes de febreiro, deu resposta a unha 

demanda do xefe da UPA e permite una aproveitamento axeitado do edificio 

de Portos de Galicia, que ata ese momento tiña dúas plantas practicamente 

desocupadas. 

A Axencia Valenciana de Seguridade e Resposta 

ás Emerxencias (AVSRE) celebrou os actos do 25 

aniversario da Unidade de Policía Adscrita á 

Generalitat, que se cumpriu o pasado 16 de 

setembro, cunhas xornadas académicas sobre o 

modelo de seguridade pública.  

O obxectivo era valorar os distintos modelos de 

policía autonómica e debater sobre o modelo 

policial e de seguridade cidadá pública nun 

momento no que "están en axenda pública a coordinación e cooperación dos 

distintos corpos nunha contorna con novos delitos e cunhas esixencias sociais 

distintas que obrigan a unha maior eficiencia e rigor", informou a Generalitat 

nun comunicado. 

Os actos estenderanse durante o último trimestre de 2017 e o primeiro de 

2018 e forman un calendario de xornadas e encontros cuxo obxectivo é 

profundar nas funcións e competencias que ten asignadas a unidade adscrita, 

así como actos de divulgación dirixidos a centros educativos.  

Por parte dá a UPA asistiron como relatoras nas citadas xornadas o Inspector 

Xefe, Adxunto a Jefaturo D. José Bouzada Crespo , e o Inspector Xefe de 

Grupo de Lugo D. José Ramón Fernandez Lopez 

 


